
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 26 de xullo de 2012, da Direcciéon Xeral de Educacion,
Formacién Profesional e Innovacion Educativa, pola que se convoca unha proba
libre do médulo formativo de caracter xeral do segundo curso dos programas de
cualificacién profesional inicial de formacién complementaria de acceso a ciclos.

A Orde do 13 de xullo de 2011 pola que se regulan os programas de cualificacién profe-
sional inicial na Comunidade Autbnoma de Galicia establece, na sua disposicion transitoria
Unica, que se realizara durante o curso 2011/12 unha proba libre do mdédulo formativo de
caracter xeral de segundo curso, formacion complementaria de acceso a ciclos, para o
alumnado que superase os modulos voluntarios dun programa de cualificacién profesional
inicial ao abeiro da Orde do 13 de maio de 2008 pola que se regulan os programas de
cualificacion profesional inicial na Comunidade Auténoma de Galicia, correspondentes ao
modulo 3 da educacién secundaria obrigatoria para persoas adultas.

Na sua virtude, esta direccion xeral
RESOLVE:
Artigo 1. Obxecto

1. Esta resolucion ten por obxecto establecer en centros publicos a realizacién dunha
convocatoria de proba libre do moédulo formativo de caracter xeral de segundo curso dos
programas de cualificacion profesional inicial de formaciéon complementaria de acceso a
ciclos, co fin de lle permitir ao alumnado que superase os modulos voluntarios dun pro-
grama de cualificacién profesional inicial ao abeiro da citada Orde do 13 de maio de 2008,
correspondentes ao médulo 3 da educacion secundaria obrigatoria para persoas adultas,
finalizar os moédulos obrigatorios consonte a citada Orde do 13 de xullo de 2011 e lograr o
acceso aos ciclos formativos de grao medio.

A relacion dos centros publicos en que se realizara a devandita proba € a que figura no
anexo Il da Orde do 10 de outubro de 2011 pola que se establece a oferta de programas de
cualificacion profesional inicial en centros publicos na Comunidade Auténoma de Galicia.

2. A convocatoria realizarase no mes de setembro de 2012.

Artigo 2. Lugar e prazo de presentacion de solicitudes

1. As solicitudes de inscricion para participar na proba libre obxecto desta resoluciéon
presentaranse nas secretarias dos centros publicos que ofrezan os moédulos correspon-
dentes ao 2° curso de programas de cualificacion profesional inicial ao abeiro da citada
Orde do 13 de xullo de 2011, de acordo co seguinte:

a) As persoas aspirantes que cursasen os modulos voluntarios correspondentes ao
2° curso de programas de cualificacion profesional inicial nun centro publico deberan pre-
sentar necesariamente a solicitude no mesmo centro en que estivesen matriculadas. En
caso de non ofrecerse no curso 2011/12 os médulos correspondentes ao 2° curso de pro-
gramas de cualificacion profesional inicial, rexerase polo disposto na alinea b).

b) No caso de alumnado procedente de centros privados, deberase presentar a solicitu-
de nalgun dos centros publicos a que se fai referencia anteriormente.

2. O prazo de presentacion de solicitudes sera do 3 ao 7 de setembro.

3. Os centros faran publica no taboleiro de anuncios a relacion provisional de persoas
admitidas no prazo maximo de dous dias habiles desde a finalizacién do prazo correspon-
dente. Poderase presentar reclamacion no prazo maximo de tres dias habiles.

Artigo 3. Requisitos das persoas solicitantes

Para poderen acceder a realizacion da proba libre obxecto desta resolucion, as persoas
aspirantes deberan cumprir o seguinte:

a) Ter formalizada en cursos académicos anteriores ao curso 2011/12 a matricula nun
programa de cualificacion profesional inicial nalgun centro educativo de Galicia e ter supe-
rados os modulos do 1° curso e os modulos voluntarios do programa correspondentes ao
modulo 3 da educacién secundaria obrigatoria para persoas adultas, ao abeiro da citada
Orde do 13 de maio de 2008.

b) Non ter superados todos os médulos voluntarios do programa de cualificacion profe-
sional inicial.

¢) Non estar matriculado/a no curso académico 2011/2012 no 2° curso de programas de
cualificacion profesional inicial.

Artigo 4. Elaboracion, contido e estrutura da proba

1. En cada centro en que se realice a proba libre constituirase unha comision de avalia-
cion formada polo profesorado responsable de impartir o médulo de formaciéon complemen-
taria de acceso a ciclos, que desefiara a correspondente proba.

2. A proba axustarase ao curriculo establecido na Resolucién do 21 de decembro de
2011, da Direccion Xeral de Educacion, Formacion Profesional e Innovacion Educativa,
pola que se establecen os aspectos basicos do curriculo do médulo formativo de caracter
xeral do segundo curso dos programas de cualificacion profesional inicial de formacion
complementaria de acceso a ciclos, e abrangueran contidos que permitan evidenciar se a
persoa aspirante alcanzou os resultados de aprendizaxe referidos as competencias basi-
cas que se consideran necesarias para cursar con éxito un ciclo formativo de grao medio.

3. A estrutura da proba, o procedemento e os criterios de avaliacion deberanse publicar
no taboleiro de anuncios do centro cunha antelacion minima de dous dias con respecto ao
comezo da realizacién da proba.

Artigo 5. Cualificacion final da proba libre

1. A expresién da cualificacién final obtida por cada aspirante realizarase nos termos
previstos no artigo 27 da Orde do 13 de xullo de 2011 pola que se regulan os programas de
cualificacion profesional inicial na Comunidade Auténoma de Galicia.

2. As persoas aspirantes poderan presentar reclamacion contra a cualificacién final al-
canzada no centro en que se realizara a proba, e basearanse necesariamente nalgun dos
aspectos recollidos no artigo 4.3 desta orde.

O procedemento e os prazos para a presentaciéon e a tramitacion das reclamaciéns
seran os seguintes:

a) A reclamacion presentarase por escrito ante a direccion do centro, no prazo maximo
de dous dias lectivos contados desde o dia seguinte ao que se produza a comunicacion da
cualificacion final.

b) O director ou a directora do centro trasladara a reclamacién ao departamento co-
rrespondente para que emita o oportuno informe, no cal debera formularse proposta de
ratificacién ou rectificacién na cualificacion outorgada.

Logo de recibido o devandito informe, o director ou a directora do centro emitiran resolu-
cion ao respecto. Este proceso estara rematado nun prazo maximo de cinco dias naturais,
incluida a comunicacién ao alumnado, contados a partir do seguinte ao da presentacion da
reclamacion.

c) Contra a resolucion do director ou da directora do centro, a persoa solicitante podera
presentar recurso de alzada perante o xefe ou a xefa territorial no prazo maximo dun mes
a partir da sua notificacién, a devandita resolucién esgotara a via administrativa. No caso
de que o recurso se presente no centro, a direccion deste tramitarao xunto cunha copia dos
informes elaborados no centro.

Artigo 6. Certificacion

A superacion da proba libre dara dereito a unha certificacion, de acordo co estableci-
do no artigo 39.3 da Orde do 13 de xullo de 2011 pola que se regulan os programas de
cualificacion profesional inicial na Comunidade Auténoma de Galicia, e permitira o acceso
aos ciclos formativos de grao medio. O modelo de certificacion sera o establecido no ane-
xo XVIIl da devandita orde.

Disposicion derradeira. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 26 de xullo de 2012

Manuel Corredoira Lépez
Director xeral de Educacion, Formacion Profesional e Innovacion Educativa

